
ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
[bookmark: _Hlk201933124][bookmark: _Hlk206079934][bookmark: _Hlk206078869]Գրությամբ ՀՀ ՏԿԵՆ Պետական գույքի կառավարման կոմիտե (այսուհետ՝ Կոմիտե) է դիմել ՀՀ բնապահպանության և ընդերքի տեսչական մարմնի ղեկավարը հայտնելով, որ  ՀՀ բնապահպանության և ընդերքի տեսչական մարմնի Գեղարքունիքի տարածքային բաժնին Գեղարքունիքի մարզի Մարտունի համայնքում նպատակահարմար է տրամադրել ՀՀ Գեղարքունիքի մարզ, ք. Մարտունի Երևանյան փողոց 35 հասցեում գտնվող անշարժ գույքի 2-րդ հարկից 5 աշխատանքային սենյակ, մասնավորապես՝ թիվ 23, 25, 27, 28 և 29 սենյակները, միաժամանակ նշել է, որ անհրաժեշտ է կատարել նշված սենյակների դռների և հատակի հիմնովին վերանորոգման, ինչպես նաև ներքին հարդարման աշխատանքներ։ 
Հայտնել է նաև, որ Գեղարքունիքի տարածքային բաժինը այժմ գործում է Գեղարքունիքի մարզ, ք․ Մարտունի, Շահումյան 2 հասցեում գտնվող Մարտունու համայնքապետարանի շենքում՝ երկրորդ հարկում զբաղեցնելով 5 աշխատանքային սենյակ։ Անհրաժեշտ է Մարտունու համայնքապետարանի հետ կնքել զբաղեցրած տարածքի վարձակալության պայմանագիր՝ մինչև ք. Մարտունի Երևանյան փողոց 35 հասցեում գտնվող անշարժ գույքի համապատասխան սենյակների վերանորոգման աշխատանքների ավարտը։
[bookmark: _Hlk203657865][bookmark: _Hlk202952563]Հաշվի առնելով վերոգրյալը և այն, որ նշված գույքը չի օգտագործվում, ելնելով Պետական գույքի արդյունավետ կառավարման դրույթներից՝ Կոմիտեն մշակել է «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է անշարժ գույքը հետ վերցնել Կոմիտեից և ամրացնել ՀՀ բնապահպանության և ընդերքի տեսչական մարմնին։
[bookmark: _Hlk203657682]«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 
